ՀԻՄՆԱՎՈՐՈՒՄ
«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Որոշման նախագծի ընդունումը պայմանավորված է այն հանգամանքով, որ ՀՀ Վայոց ձորի մարզի Ջերմուկի համայնքապետարանը դիմել է ՀՀ տարածքային կառավարման և ենթակառուցվածքների նախարարություն, հայտնելով, որ  համայնքի գերեզմանատանը սպառվել են նոր գերեզմանատեղերի համար տրամադրվող հողատարածքները և անհրաժեշտություն է առաջացել գերեզմանատան տարածքը ընդլայնել՝ գերեզմանատանը կից մասնավոր հողատարածքը քաղաքացուց գնելու միջոցով: ՀՀ Վայոց ձորի մարզի Ջերմուկ համայնքի ավագանու 2021 թվականի մարտի 25-ի թիվ 25-Ա որոշման համաձայն Ձերմուկ քաղաքի գերեզմանատան ընդլայնման համար հողատարածքի գնումը համարվել է անհետաձգելի:
2.Կարգավորման ենթակա խնդրի սահմանումը, առկա իրավիճակը.
Ջերմուկ համայնքի բաց գերեզմանատանը գրեթե սպառվել են նոր գերեզմանատեղերի համար տրամադրվող հողատարածքները և խնդիր է առաջացել ընդլայնել գերեզմանատան տարածքը՝ գերեզմանատանը կից հողատարածքը ձեռք բերելու միջոցով:
Քանի որ գնման առարկայի արժեքը գերազանցում է գնումների բազային միավորը՝ 1 մլն ՀՀ դրամը, ուստի գնման գործընթացի առանձնահատկություններով պայմանավորված՝ անհրաժեշտություն է առաջացել ընդունել ՀՀ կառավարության որոշում՝ մեկ անձից գնման ընթացակարգով գնման գործընթաց կազմակերպելու համար: 

3.Կարգավորման նպատակները, ակնկալվող արդյունքը.
Նախագծի նպատակն է՝ Ջերմուկ համայնքի գերեզմանատան տարածքի ընդլայնումը՝ մեկ անձից գնում կատարելու միջոցով, որի արդյունքում հնարավոր կլինի նշյալ տարածքում  իրականացնել հուղարկավորություններ օրենսդրությամբ սահմանված կարգով (մակերեսը՝ շուրջ 2,3 հա, սեփականատիրոջ կողմից նշված արժեքը՝ շուրջ 2 մլն ՀՀ դրամ):

4.Իրավական ակտի նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքներ նախարարության և Ջերմուկի համայնքապետարանի կողմից: 

5.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում ։

6.«Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին
«Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

7.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նշված  ռազմավարական  փաստաթղթերի  հետ կապ  առկա  չէ:

